
Deiliskipulag þetta sem hefur verið auglýst skv. 1.mgr.

41.gr. skipulagslaga nr. 123/2010 var samþykkt í

sveitarstjórn Rangárþings ytra

þann ___________________ 20____.

Deiliskipulag þetta var auglýst

frá ________________

til  ________________

Auglýsing um gildistöku skipulagsins var birt í B-deild

Stjórnartíðinda þann _________ 20____

Inngangur

Um er að ræða skipulag fyrir fjórar frístundalóðir í landi
Reykja (L166491) í Skeiða- og Gnúpverjahreppi.
Markmið skipulagsins er að gera uppbyggingu
frístundahúsa mögulega á annars illnýtanlegu landsvæði.
Heildarstærð lóðanna fjögurra er 50.850m2/ og
skipulagssvæðið er 62.972m2/.

Aðstæður

Jörðin Reykir (L166491) stendur við vegamót
Skálholtsvegar og Skeiða- og Hrunamannavegar, 17km
frá Hringveginum. Reiturinn, sem breytingartillaga þessi
fjallar um, er austast í landinu og liggur að Sandlæk, sem
markar jarðamörk milli Reykja og Sandlækjar 1 land 7
(L219035). Vistkerfið einkennist af uppgræddum melum
með lággróðri og stöku víðirunna.

Skipulagsgögn

Landamerki og kortagrunnur eru fengin úr Landeignaskrá
Þjóðskrár og eru upplýsingar um heiti og landnúmer sótt
þangað. Loftmynd er frá Microsoft online maps service.
Skipulagið er teiknað í ISN93 hnitakerfi.

Skipulagsskilmálar

Samhliða auglýsingu á deiliskipulagi þessu var auglýst
breyting á Aðalskipulagi Skeiða- og Gnúpverjahrepps
2017-2029, þar sem skipulagssvæðinu var breytt úr
skógræktar- og landgræðslusvæði (SL4) í
frístundahúsasvæði.  Deiliskipulagið byggir þannig á
stefnu og ákvæðum aðalskipulags um frístundabyggð.
Skv. stefnu aðalskipulags sem mun gilda í deiliskipulagi
má byggja aukahús/gestahús og geymslu, svo
framarlega sem heildar byggingamagn fer ekki yfir
300m2.

Byggingarreitir eru teiknaðir 10m innan lóðarmarka, svo
lóðarhafar hafi rými til að finna byggingum hentugan stað
miðað við aðstæður á hverri lóð. Hámarks mænishæð
bygginga er 6,5m og skal þakhalli vera á bilinu 0-40°.
Allar byggingar skulu vera innan byggingarreits  Leitast
skal við að samræma form, efnis- og litaval húsa á sömu
lóð. Húsagerðir eru frjálsar að öðru leiti en því sem
skipulagsskilmálar, mæli- og hæðarblöð,
byggingarreglugerð og aðrar reglugerðir segja til  um.

Aðkoma svæðisins verður um nýja tengingu við Skeiða-
og Hrunamannaveg [30], sem mun einnig leysa af hólmi
núverandi aðkomu skógræktarsvæðisins. Nýja
vegtengingin er nefnd Króksgata og lóðirnar fá staðföngin
Króksgata 1 - 4. Vegtenging skal hafa burðarþol að
lágmarki 30t. Það er á höndum ábyrgðarmanna
skógræktarreits SL4 og lóðarhafa við Króksgötu að halda
trjágróðri í skefjum, svo hann trufli ekki vegsýn við
vegtengingu.

Svæðið mun tengjast dreifikerfi Landsnets, Hitaveitu
Frambæja og Vatnsveitu Flúða, sem Reykjabæir og
Sandlækjarbæir eru tengdir.

Frárennsli skal leitt í lífræn hreinsivirki, sameiginleg ef
kostur er. Tryggt aðgengi skal vera að hreinsivirkjum til
tæmingar og viðhalds. Að öðru leyti skal fyrirkomulag
fráveitu vera í samræmi við reglugerð og opinberar
leiðbeiningar sem eru í gildi. Afrennsli af þökum og
hörðum flötum skal ekki veita í hreinsivirki, til að forðast
skerðingu á virkni búnaðarins.

Um sorphirðu fer eftir reglum sveitarfélags hverju sinni.

Brunavarnir Árnessýslu þjónusta svæðið með slökkviliði.
Ef veitukerfi anna ekki nægu slökkvivatni skal úr bætt
með niðurgröfnum safntanki í samráði við BÁ.

Fornminjar

Fyrir liggur fornleifaskráning af skipulagssvæðinu,
framkvæmd af Fornleifastofnun Íslands 2025, birt í
skýrslu FS1058-25351. Skráðar eru tvær minjar,
Skógargötur ÁR-238:051 og garður ÁR-238:067. Minjar
þessar eru að talsverðu leyti innan skilgreindra
byggingareita í skipulagi og teljast því í hættu vegna
framkvæmda.

Í umsögn Minjastofnunar eru framkvæmdaraðilar hvattir
til þess að að hlífa götunum og görðunum eins og kostur
er þegar vannvirkjum er valinn staður. Verði ekki hjá því
komist að raska garðlögum, þá ber að tilkynna það til
Minjastofnuna, sem ákveður með hvaða skilyrðum það
verði gert.

Ef við framkvæmdir, koma fram áður óþekktar fornleifar,
sbr. 24. gr. laga um menningarminjar nr. 80/2012, skal
þegar hafa samband við Minjastofnun Íslands og
framkvæmd stöðvuð uns fengin er ákvörðun
minjastofnunar um hvort halda megi áfram.

Kvaðir

Kvöð er á vegtengingu, um að öðrum verði heimilt að
nýta hana, komi til frekari uppbyggingar á svæðinu, hvort
sem er innan skipulagsreits eða utan hans.

Umhverfisáhrif

Við breytingu á aðalskipulagi, sem var unnin í
aðdraganda deiliskipulags þessa, voru umhverfisáhrif
metin, svo sem landslag og ásýnd lands,
menningarminjar, náttúruminjar, heilsa og öryggi, byggð
og efnisleg verðmæti, útivist, og fuglalíf. Áhrif á samfélag
voru metin jákvæð og áhrif á vistkerfi nokkur, en hvorki
jákvæð né neikvæð.

Skipulagssvæðið sýnt á uppdrætti
aðalskipulags. Mkv. 1 : 50.000

Eftir aumglýsingu skipulags hafa verið gerðar eftirfarandi
breytingar m.t.t. athugasemda og ábendinga umsagnaraðila:
· Staðföng skilgreind í takt við reglugerð um skráningu

staðfanga, skv. tilmælum frá sveitarstjórn.
· Leiðbeinandi staðsetning hreinsivirkja sýnd á uppdrætti og

bætt við leiðbeiningum um afrennsli þaka og harðra  flata.
· Fjallað um stærð svæðis.
· Fjallað um burðarþol vega og gróður við vegtengingu.
· Skilgreind kvöð um nýtingu vegtengingar.
· Fjallað um veitur.
· Fjallað um fornleifaskráningu sem framkvæmd var eftir

auglýsingu skipulags.
20. ágúst,  eftir nánara samráð við UTU:
· Litur landnýtingarreits lagfærður á aðalskipulagsuppdrætti
· Smávægilegar lagfæringar í texta.

Leiðbeinandi staðsetning hreinsivirkisH

Kvöð: Aðkoma ökutækja

